Өзін-өзі тану пәнінің сабақ жоспары
	Бөлім
	Ынтымақты отбасы

	Педагогтың аты-жөні
	Ұлан ауданы білім бөлімінің «Гагарино орта мектебі» КММ
Жайлауова А.Ж.

	Күні
	

	Сынып: 2 «Ә»
	Оқушылар саны:     15        /қатыспағандардың саны

	Сабақтың тақырыбы: 
	№15 сабақ. Салауатты отбасы

	Оқу бағдарламасына сәйкес  оқыту мақсаттары
	· денсаулықты сақтау үшін жақсы ойлардың маңыздылығын түсінеді, салауатты өмір салтының қарапайым ережелерін біледі және қолдана алады; 

	Құндылығы
	Сүйіспеншілік 

	Қасиеттер
	тазалық, мейірімділік,еңбексүйгіштік

	Сабақтың мақсаты:
	«Салауатты отбасы» туралы түсінік бере отырып, Сүйіспеншілік  құндылығының мәнін ашу.

	Сабақтың міндеттері: 

	· «Салауатты отбасы», «тазалық» туралы түсінік беру;
· еңбексүйгіштік қасиетін дамыту;
· еңбексүйгіштікке, тазалыққа, мейірімділікке тәрбиелеу.



Сабақ барысы
	Сабақтың кезеңдері / Уақыт
	Педагогтың іс-әрекеті
	Оқушының іс-әрекеті
	Ресурстар 

	Ұйымдастыру кезеңі 
(1 мин)














Жағымды көңіл күй 
(3 мин)
	Оқушылармен сәлемдеседі, түгендейді.
 «5-Т» ережесімен еске түсіреді.
1.Тәртіп
2.Талап
3.Тыныштық
4.Тазалық
5.Татулық










Мұғалім «Нұрға бөлену»  жаттығуын өткізеді.Балаларды жағымды көңіл - күйге келтіреді. 
Ыңғайланып отырыңыздар, денелеріңізді
түзу ұстаңыздар. Аяқ-қолыңызды
айқастырмаңыз. Қолыңызды
тізеңізге немесе үстелге қоюға болады.
Елестетіп көріңіз: Күн нұры сіздің
төбеңізден өтіп, кеудеңізге қарай бойлап
барады. Балғын және таза
әсем ой сіздің әр ойыңызды, әр
сезіміңізді, эмоцияңыз бен тілек
қалауыңызды шайып, жүрегіңіздің
қауызын ашты.
Нұр сәулесі сіздің бойыңызға ақырын тарай бастағанын елестетіңіз. Ол біртіндеп күшейе түсуде. Оймен осы нұрды қолдарыңызға түсіріңіз. Сіздің қолдарыңыз нұрға бөленіп, сәуле шашуда. Қолымыз тек жақсы, ізгі істер істейді және баршаға көмектеседі. Нұр аяқтарыңызға тарады. Аяқтарыңыз нұр сәулесін шашуда. Олар сізді тек жақсылық жасау үшін жақсы жерлерге апарады. Олар нұр мен махаббат құралына айналды.
Одан әрі нұр сіздің аузыңызға, тіліңізге
тарады. Тіліңіз тек шындықты және
жақсы, ізгі сөздер ғана айтады. Нұрды
құлақтарыңызға бағыттаңыз,
құлақтарыңыз тек жақсы сөз бен әсем
әуенді ғана естиді. Нұр көздерімізге де
жетті, көзіміз тек жақсыға қарап, бәрінен
жақсылықты ғана көреді. Сіздің басыңыз
түгелдей нұрға бөленіп, басыңызға тек
ізгі, сәулелі ой келеді.
Нұр бірте-бірте қарқын және шұғылана
бастайды, сіздің денеңізден шығып, жан
жағыңызға сәуле шашады. Осы нұрды
туысқандарыңызға, мұғалімдеріңізге,
достарыңызға, таныстарыңызға
бағыттаңыз. Нұрды уақытша түсініспей,
ренжісіп жүрген адамдарға да бағыттаңыз,
олардың да жүрегі нұрға толсын.
Осы нұр бүкіл әлемге: барлық адамдарға,
жан-жануарларға, өсімдіктерге, барлық
тірі жанға таралсын... Ғаламның барлық
түпкір-түпкіріне нұр бағыттаңыз. Ойша
айтыңыз: «Мен нұрлымын... Нұр менің
ішімде... Мен Нұрмын».
Осындай Нұр, Махаббат және Тыныштық күйінде отыра тұрыңыз...
Енді осы Нұрды жүрегіңізге
орналастырыңыз. Нұрға толы бүкіл әлем
сіздің жүрегіңізде. Оны осындай әсем
қалыпта сақтаңыз.Жайлап ойымызды
жинақтап, сабағымызға назар салайық.
Рақмет!
·  Нұр сәулесі сендерге қалай әсер етті?
· Қандай күйде болдыңдар?
	Оқушылар сабаққа дайындығын көрсетеді.
Оқушылар нұрға бөлену жаттығуын жасап, терең ойлауға бейімделеді. 
«5 – Т» ережесін еске түсіреді.








Алған әсерлерімен бөліседі.Зейіндері шоғырланады.
	Жалпы білім беретін мектептің 2 – сыныбына арналған оқулық /Р.Ә.Мұқажанова, Г.А.Омарова, Ж.Ж.Әкімбаева Р.О.Ізғұттынова, Г.У.Кошкеева, Н.М.Оналбаева, Б.С.Ахатаева – Алматы,2017. – 144 бет.



Волшебная Композиция Хрустальная грусть 
https://stand.hitplayer.ru/

	2. Алдын ала берілген үй тапсырмасын тексеру (әңгімелеу)
 (3-5 мин)

	 «Бақытты отбасының сыры»  өсиет әңгімесінің мазмұнын сұрайды, сұрақтар қояды.
Сұрақтар:
· Отбасы жылулығы мен саулығы кімге және неге байланысты деп ойлайсыңдар?
· Отбасы салауатты болу үшін қандай құндылықтармен өмір сүруі керек?
· Өз отбасыларыңды салауатты отбасы деп санайсыңдар ма? Неліктен?
	Сұрақтарды оқып оқушылар жауап беріп, жауаптарын айтып пікір білдіреді.






	Оқулық,
№15 сабақ, 
49-бет

	3. Жағымды ой-пікір (дәйексөз)  
(4 мин)
	«Әке – асқар тау, ана – бұлақ, бала – жағасындағы құрақ.»
Мақал
Дәйексөзді ұлдар 2 рет, қыздар 2 рет, хормен 1 рет қайталайды.
Сұрақтар:
· Әкені асқар тауға, ананы бұлаққа, баланы құраққа теңеудің сыры неде? 
· Отбасының әрбір мүшесінің рөлі қандай?
· Өз отбасыларыңда қалай қызмет жасап жүрсіңдер?

Мұғалімнің түйіндемесі.Отбасының әрбір мүшесінде жақсы ниет, жақсы сөз бен ізгі іс – әрекет болғанда ол отбасы салауатты отбасы болады.
	Оқушы мұғаліммен бірге дәйексөзді бірнеше рет қайталайды, дәптерге жазады. Дәйексөздің мағынасын ашады.
	Оқулық,
№15 сабақ, 
50-бет


	4. Оқиғалар айту (әңгімелесу)
 (8 мин)

	Е.Жакаевтың «Қарлығаштың ұясы» әңгімесін айтып береді.Мазмұны бойынша сұрақтар қойып, оқушыларға талдатып, мәнін ашады.
Марлен кішкентайынан елгезек, досқа жанашыр, атасының үйреткен тәлім тәрбиесіне сусындап қанып ішкен қайырымды бала болатын. Әдеттегідей жаздың ми қайнатқан ыстық күндерінің бірі еді. Бейсенбай қарттың кіші немересі Марлен ойын ойнап тысқа шыққан еді. Көшенің арғы бетіндегі көрші үйдің ауласынан бір топ балалардың өз істеріне мәз болып, дүркірей қаша жөнелгенін көрді. Артынша жан ұшыра шырылдаған қарлығаштың қанатымен жер сыза сабалаған даусына шыдай алмай жетіп барды. Өз көзіне өзі сенбеді, бұзылған ұядан жерге құлаған бес балапанның үшеуі тіріде, екеуінің хәлі нашарлап қалыпты. Дереу тірі қалған балапандарды босаған сусын ыдысына салып, оны жіппен жоғарыға байлап қалпына келтірді. Сәлден соң өздеріне көмек қолын созған балақайға алғысын айтқандай қос қарлығаш Марленнің үстін шыр айнала ұшты. 
Оқиғаны естіген Бейсенбай қарт кішкентай Марленді жанына шақырып:
· Ата ақылын тыңдап өскен, салауатты отбасының баласы әрдайым ізгі істердің ортасынан табылады. Өркенің өссін балам! – деп  ақ батасын берді.   
Сұрақтар:
· Қарлығаш қандай құс? Оларды адамдар неліктен қорғайды?
· Балалардың қарлығаштың ұясын бұзғаны дұрыс па?
· Марленнің бойынан қандай қасиеттерді байқадыңдар?
· Бейсенбай қарт не үшін немересіне риза болды?
· Сендер Марленнің орнында  болсаңдар не істер едіңдер? 
	Оқушылар оқиғаны тыңдағаннан кейін, мұғалімнің сұрақтарына жауап береді, өз пікірлерін білдіреді.
	https://adebiportal.kz/kz/blogs/view/karligashtin_uyasi__4350
Е.Жақаев «Қарлығаштың ұясы»

	5. Шығармашылық жұмыс
(15 мин)

	Мұғалім оқушыларды 3 топқа біріктіреді және топта жұмыс ұйымдастырады.
 (ой тобы, сөз тобы,әрекет тобы) болып біріктіріледі. 
1-тапсырма
1-топ: «Ана» сөзіне топтастыру жасау, яғни ана еркелеткенде айтатын сөздерін жазыңдар.

 (
Ана
)





2-топ: «Әке» сөзіне топтастыру жасау, яғни әкеңнің еркелеткенде айтатын сөздерін жазыңдар.
 (
Әке
)




3-топ: «Отбасы» сөзіне топтастыру жасау, яғни отбасы мүшелерінің бір-біріне айтатын мақтау сөздерін жазыңдар.
 (
Отбасы
)




2-тапсырма 
Тірек сөздерді пайдаланып, бауырларыңа арнап хат жазыңдар.

Тірек сөздер: қамқорлық, мейірімділік, сыйластық, әдептілік, жанашырлық, сыпайылық, кешірімділік, еңбексүйгіштік, жақсылық. 
 «Отбасы – татулық мекені» деп айтады. Өзара түсіністік пен келісім, қамқорлық пен сыйластық отбасын бақытқа бөлейді.
Мұғалім оқушыларға әртүрлі көңіл – күйдегі смайликтерді таратып береді. 


	Оқушылар топқа бөлініп, тапсырманы орындайды. Кері байланыс жасап, өз түйіндемелерін жасайды.




































Топтық жұмыстан алған әсерлеріне байланысты оқушылар смайликтерді Тілек ағашына жапсырады.
	Оқулық, А – 3 қағазы, түрлі – түсті қарындаштар, оқушы дәптері.

	6.Жобалау қызметі
	-
	
	

	7. Үй тапсырмасы
 (2 мин)
	 «Жаның жеті жаманнан аман болсын» ел аузынан әңгімесін оқу.
	Балалар үй тапсырмасын жазып алады.
	Оқулық,
51 – бет, күнделік

	8.  Топпен ән айту
(3 мин)


	[bookmark: _GoBack]«Құттықтаймын мама, туған күніңмен» әнін караокемен оқушылармен қосылып ән салады.
Құттықтаймын мама, туған күніңмен!
Әні мен сөзі: Дәстүр Асылхан

Нұрын төккен маган шуағымсын сен,
Айналайын мама куанышыңмен.
Шаттандырған мені жұбанышым сен,
Құттықтаймын сені туған күніңмен!

Аялаған мені ән қанатынмен,
Құттықтаймын сені ән қанатыңмен.
Бақытты ғой заман қандай көңілді,
Мен тілеймін саған ұзақ өмірді!
	Оқушылар мұғаліммен бірге ән шырқайды.
	https://www.youtube.com/watch?v=4t9yDJ3a_tg
Экранға өлеңнің мәтіні көрсетіледі.


	9. Сабақтың қортынды сәті (1 мин)
	Отбасы – тәрбие бастауы. Отбасы – адам баласының алты діңгегі. Өйткені адам ең алғаш шыр етіп дүниеге келген сәтінен бастап, осында ер жетіп, отбасының тәрбиесін алады. Сондықта да отбасы – адамзаттың аса қажетті, әрі қасиетті алтын мектебі.
Балалар бүгінгі сабағымызда естіген жақсы сөздерді бір сәт ойымызға келтіріп, тыныштыққа келеміз. Сосын барлығымыз бірге Сүйіспеншілік әлемде, сүйіспеншілік бар жерде, сүйіспеншілік менің жүрегімде! – деп сабақты қорытындылаймыз. 
	Оқушылар баяу әнге келіп, кері байланыс жасайды.
	Баяу музыка қойылады.



